
జేయిచూపిన కపి -శ్రేణి యచ్చటికి 

డాయఁగ నేఁగి కొం - డలు భూరుహములు 8430

పెకలించి వైచినఁ - బెరిగి దానవులు 

చకచక ప్రభలీను - చంద్రహాసములుఁ 

దోమరముసల శ - క్తులు బ్రయోగించి 

చేమించి ముంచి వ - చ్చిన లక్ష్మణుండు 

నారి సారించి బా - ణ ప్రహారములు 

ఘోర రాక్షసకోటిఁ - గుప్పలు వ్రేయ 

రావణతనయుఁ డా - గ్రహముతోఁ గట్టు 

కావిధోవతులూడ్చి - కడఁ బాఱవైచి 

కలని సింగారంబుఁ - గైకొని కై దు 

వులు దాల్చి రథము ద - వ్వులనుండి తెచ్చి 8440

సారథిఁ బిలిచి యె - చ్చరికించి యెక్కి 

దారుణ తరరణ - ధ్వని మిన్ను ముట్ట 

దానవ వీరులఁ - దఱిమి వధించు 

వానరముఖ్యుఁ బా - వనిఁ దేఱిచూచి 

కొన్ని యమ్ములు మీఁదఁ - గోపించి వైవ 

నన్నియు వారించి - హనుమంతుఁ డనియె 

"కైదువుల్ మిక్కిలి - గలవు నాకనుచు 

జోదవై పోరఁ జూ - చుట నీకుఁ దగదు 

నాతోడ నొంటిఁ బె - నంగి నాముష్టి 

ఘాతిచేఁ జావకఁ - గడ తేఱితేని 8450

నినుఁ గన్నదియే తల్లి - నీకు నోడితిని 

రమ్ము చూత" మటన్న - రావణ తనయుఁ

